
ԱՄՓՈՓԱԹԵՐԹ
«Հայաստանի Հանրապետության կառավարության 2011 թվականի հունվարի 27-ի N 75-Ն որոշման մեջ փոփոխություններ և լրացումներ կատարելու մասին» Կառավարության որոշման նախագիծ
       
	1. ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ 
	15.06.2021թ.

	
	N/27.1/16826

	1. «Հայաստանի Հանրապետության կառավարության 2011 թվականի հունվարի 27-ի N 75-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում առաջարկում ենք հղում կատարել նաև «Նորմատիվ իրավական ակտերի մասին» օրենքի 33-րդ հոդվածին:

2. Նախագծի 1-ին կետով նախատեսվում է «Հայաստանի Հանրապետության կառավարության 2011 թվականի հունվարի 27-ի «Կախված տեղանքի առանձնահատկություններից` յուրաքանչյուր ջրավազանային կառավարման տարածքի ջրի որակի ապահովման նորմերը սահմանելու մասին» N 75-Ն որոշման (այսուհետ` Որոշում) 1-ին կետի 12-րդ ենթակետից հետո լրացնել հետևյալ բովանդակությամբ 12.1-ին և 12.2-րդ ենթակետերը՝»: Սույն կետն առաջարկում ենք խմբագրել հետևյալ ձևակերպմամբ. «Հայաստանի Հանրապետության կառավարության 2011 թվականի հունվարի 27-ի «Կախված տեղանքի առանձնահատկություններից` յուրաքանչյուր ջրավազանային կառավարման տարածքի ջրի որակի ապահովման նորմերը սահմանելու մասին» N 75-Ն որոշման (այսուհետ` Որոշում) 1-ին կետը լրացնել հետևյալ բովանդակությամբ 12.1-ին և 12.2-րդ ենթակետերով.»:
Նույն կետում նշված 1-ին և 2-րդ ենթակետերի համարակալումն անհրաժեշտ է հանել:
3. Նախագծի 3-րդ կետով լրացվող 2.1 կետում նշված «1) Սահմանել, որ» բառերն անհրաժեշտ է փոխարինել ««2.1. Սահմանել, որ» բառերով:



4. Նախագիծն անհրաժեշտ է համաձայնեցնել ֆինանսների նախարարության հետ:

	Ընդունվել է 
Նախագծի նախաբանում հղում է կատարվել նաև «Նորմատիվ իրավական ակտերի մասին» օրենքի 33-րդ հոդվածին:


Ընդունվել է 
Նախագծում կատարվել են համապատասխան փոփոխություններ: 
 







Ընդունվել է 
Նախագծում կատարվել են համապատասխան փոփոխություններ 

Ընդունվել է 
Նախագիծը համաձայնեցվել է Ֆինանսների նախարարության հետ և ներկայացված կարծիքը ամփոփված է սույն ամփոփաթերթում

	2. ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅՈՒՆ
	28.04.2021թ.

	
	N ԱԱ/04/8694

	Առաջարկություններ և դիտողություններ չկան
	-
[bookmark: _GoBack]

	3. ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	28.06.2021թ.

	
	N 01/8-1/10350

	Առաջարկություններ և դիտողություններ չկան
	-

	4. ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅՈՒՆ
	05.05.2021թ.

	
	N ՍՊ/15.3/11171

	Սևանա լճի, Գավառագետի, ինչպես նաև որոշմամբ սահմանված բոլոր գետերի ջրերի որակի էկոլոգիական նորմերի չափորոշիչների սահմանման գործընթացում հաշվի առնել տվյալ ջրային ավազանի ջրի որակական հետազոտությունների հիման վրա ստացված փաստացի որակական ցուցանիշները:


	Պարզաբանում
Որոշմամբ ներառված բոլոր գետերի և Սևանա լճի ջրի որակ չափորոշիչները սահմանվել են շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ի կողմից կատարվող մոնիթորինգի  փաստացի բազմամյա տվյալների հիման վրա: 

	5. ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ
	05.05.2021թ. 

	
	N01/6187

	Առաջարկություններ և դիտողություններ չկան 
	

	6. ԲՆԱՊԱՀՊԱՆՈՒԹՅԱՆ ԵՎ ԸՆԴԵՐՔԻ ՏԵՍՉԱԿԱՆ ՄԱՐՄԻՆ
	28.04.2021թ. 

	
	N 01/007/1626

	Առաջարկում եմ «Հայաստանի Հանրապետության կառավարության 2011 թվականի հունվարի 27-ի N 75-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի՝ Սևանա լճի որակի էկոլոգիական նորմերի N12.2 հավելվածում ներառել նաև Դարանիկ, Սպիտակաջուր, Արտանիշ, Նորուզ, Ջիլ, Ծափաթաղ, Շիշկերտ, Փամբակ և Արծվանիստ գետերի որակի էկոլոգիական նորմերը՝ հաշվի առնելով այն հանգամանքը, որ վերոնշյալ գետերի վտակների ակունքները հայտնվել են Ադրբեջանի Հանրապետության վերահսկողության տարածքներում։  
 
	Չի ընդունվել
Դարանիկ, Սպիտակաջուր, Նորուզ, Արտանիշ, Ջիլ, Ծափաթաղ, Շիշկերտ, Փամբակ և Արծվանիստ գետեր մշտական հոսք չունեցող գետեր են, այս գետերի հիմնական հոսքը ձևավորվում է ձնհալոցքային ջրերով և այդ պատճառով մինչ այժմ ընդգրկված չեն եղել պետական մոնիթորինգի դիտացանցում, որը հաստատված է ՀՀ շրջակա միջավայրի նախարարի 2020 թվականի ապրիլի 21-ի 121-Լ հրամանով:
Շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ը Դարանակ (Սպիտակաջուր և Նորուզ վտակներով), Ծափաթաղ, Փամբակ, Ջիլ, Արտանիշ, Շիշկերտ Արծվանիստ գետերում մայիսից սկսել է ջրերի որակի հետազոտական մոնիթորինգի իրականացումը: Քանի որ յուրաքանչյուր գետավազանի համար ջրի որակի նորմերը մշակվել են, հաշվի առնելով առնվազն 6 տարվա մոնիթորինգի տվյալները, այդ գետերի համար ջրի որակի նորմերը ներկայումս հնարավոր չէ մշակել և ընդգրկել սույն որոշման նախագծում:

	7. ԳԻՏՈՒԹՅՈՒՆՆԵՐԻ ԱԶԳԱՅԻՆ ԱԿԱԴԵՄԻԱՅԻ ՍԵՎԱՆԱ ԼՃԻ ՊԱՀՊԱՆՈՒԹՅԱՆ ՓՈՐՁԱԳԻՏԱԿԱՆ ՀԱՆՁՆԱԺՈՂՈՎ
	05.05.2021թ. 

	
	N Փ-15/2021

	03.05.2021թ. N11-փ/21 նիստի արձանագրություն`
Ընդհանուր առմամբ հավանություն տալ «Հայաստանի Հանրապետության կառավարության 2011 թվականի հունվարի 27-ի N 75-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծով մշակված Սևանա լճի ավազանի գետերի ջրերի որակի համար սահմանված էկոլոգիական նորմերին և միաժամանակ նրանց գործնական կիրառությունը ապահովելու համար`
1. Որոշման նախագծում ավելացնել կետ հետևյալ բովանդակությամբ`
-  Հաշվի առնելով, որ ներկայումս Սևանա լճի ջրավազանում Գավառ, Մարտունի և Վարդենիս համայնքներում գործող մաքրման կայանները մասնակիորեն (30-60%) ապահովում են կեղտաջրերի միայն մեխանիկական մաքրում, 2022-2023 թվականների պետական բյուջեի ծախսերում նախատեսել ֆինանսական միջոցներ, գործող մաքրման կայանների միջոցով ջրավազանի կեղտաջրերի կենսաբանական մաքրումը և լիաժեք մեխանիկական մաքրումը ապահովելու համար:
	Պարզաբանում
1-ին դիտողությունը որոշման նախագծի բովանդակությունից դուրս է: Հարկ է նշել, որ Գավառ, Մարտունի և Վարդենիս համայնքներում գործող մաքրման կայանները կենսաբանական մաքրման բաղադրիչով ապահովման միջոցառումը ներառված է ՀՀ կառավարության 2020 թ. սեպտեմբերի 29-ի «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների 2021 թվականի տարեկան ծրագիրը հաստատելու մասին» N1603-Ն որոշման մեջ, ինչպես նաև նախատեսվում է ներառել` մշակման փուլում գտնվող Սևանի ջրավազանային կառավարման պլանի նախագծի միջոցառումների ծրագրում: 

	2. Քանի որ ջրերում ազոտ տարրը չի գտնվում ազատ, էլեմենտար վիճակում, այլ հանդես է գալիս միայն որոշակի իոնական միացությունների ձևով (NH4+ ամոնիում իոն, NO3-նիտրիտ իոն, NO2 - նիտրատ իոն) և ջրում հենց այդ ձևերն էլ որոշվում են, հանձնաժողովը առաջարկում է, որ ազոտի միացությունների որոշման միավորն առավել նպատակահարմար է ևս ներկայացնել համապատասխան իոնական միացության տեսքով, արտահայտելով մգ/լ-ով, առանց ազոտի վերահաշվարկի:
	Չի ընդունվել
Չափման միավորի նաև մգN/լ-ով ձևով արտահայտումը ընդունված է մեթոդաբանորեն: Այն ևս իրենից ներկայացնում է իոնայինմիացության  ձևը, և մոլեկուլյար ազոտի հետ իմաստայնորեն կապ չունի:



